Zer egingo dogu? 
Gure bizitzari egiten jakozan dei jakin batzuk antzematen saiatu. Bide honetan lagungarri izan daiteke:

· Ondasunen aurrean daukagun jarrera aztertu, bizimodu neurritsuagoa bilatzeko eta elkartasun maila sendotzeko. Bibliako hamarrena erreferentziatzat hartuz, %10aren solidaritza pentsatu daiteke alkartasun-maila pertsonal eta komunitariorako.

· Oinarrizko beharrizanak bete barik daukazan lagun askoren errealitatea ezagutu. 

· Behartsuoi laguntzen deutseen ekimen honetakoren bat ezagutu.

Zelan? Ikastetxeetatik, gure taldeetan, komunitateetan, parrokian, gogoetarako esparruen, alkarraldien, aurkezpenen, garizuma aldiko berbaldien… bitartez, jantoki sozialen bat bisitatuz, egunez egun pertsona horreei laguntzen diharduenekin alkarrizketan jardunez… Gotzaitegiko eta Caritaseko web orrialdeetan eskuragarri dagozan lagungarriak erabili daikeguz horretarako.
Eta Zeinuari eskaini deutsagun maiatzaren 7an?

· Ikastetxeetan: Egun bateko postrea emon jantoki sozial batentzat. Ekintza hau jantokietan proposatuko da

· Beste alkarteetan: Otoitz eta barau eguna. Egun horretako aurrekontua jarriko da erreferentzia lez, jantoki sozialei emoteko. 
2010ko otsail-maiatza
Elizbarrutiko ALKARTASUN zeinua 2010

Oinarrizko beharrizanetan (elikadura eta etxebizitza) lagundu baztarketa larrian dagozanei
“Gure gizarteko jenderik makalena gogor astintzen dauan krisialdi honetan, ez dagiguzan ahaztu eta alde batera itxi pobrezian edo alboratuta bizi diranak”
Bilboko Gotzaitegia
Datu batzuk

Herritarren %3,5ak arazo larriak ditu elikagaiak jadesteko eta %2,1ak arazo oso larriak. Ondorioz, EHAEko 120.000 lagun inguruk arazo larriak edo oso larriak daukaz elikagaiak 

jadesteko. Lanean diharduen herritarren artean, bestalde, %2,5ekoa da pobretasun tasa.
Egunero, Bilbon, 358 lagun batzen da bazkaltzeko eta 215 afaltzeko hiru jantoki sozialotan: Apostolikoak (Caritas), Irala (Frantziskotarrak) eta Zabala (Aresti Kondea). Gauez, 82 lagunek aurkitzen dabe lo egiteko lekua Hontza, Lagun Artean eta Ozaman zentroetan. 
Sakontzeko
“Egun batean, jakintsu batek infernua bisitatu eban. Han, jente asko ikusi eban mahai oparo baten inguruan jarrita. Jakiz beteta egoan, zein baino zein erakargarri eta gozoagoa. Hala ere, mahaikideek gose aurpegia euken eta aurpegiera zargaldua. Zotzez jan behar eben, baina ezin eben, zotzak arraunak lako luzeak ziralako. Horregaitik, nahiz eta besoa luzatu, ezinezkoa zan eurentzat ahora ezer eroatea. 

Hunkituta, jakintsua infernutik atara eta zerura igo zan. Harrituta, han ere mahaikidez inguratutako eta antzerako jakiez betetako mahaia egoala ikusi eban, Kasu honetan, hala ere, inork ez eukan aurpegiera zargaldurik; han egozan guztiek begitarte alaia euken; osasuna eta ongizatea dariela egozan. Izan ere, han, zeruan, mahaikide bakoitza bere zotz luzeez parean eukanari jaten emoteaz arduratzen zan”.
Zerk harritzen gaitu? Ze dei egiten deusku?

“Gure gizarteko jenderik makalena gogor astintzen dauan krisialdi honetan, ez dagiguzan ahaztu eta alde batera itxi pobrezian edo alboratuta bizi diranak. Familia bakoitzak ikusi dagiala eta erabagi, zelan konpartitu bere ondasunak, bere etxea eta bere mahaia, beharrizan gorrian dagozan beste familia edo pertsonekin.   Jaunak     bere 
jaiotzarekin sortarazo nahi dauan bizimodu eta giza familia barriaren ezaugarri izango gara horrela” (Bilboko Gotzainen Gabonetako Mezua 2009). 




Alkartasunean, alkarbanatzean… irabazteko proposamena… 
IV. EEEaren barruan, Elizbarrutiko Alkartasun Zeinua dei dei bat baino ez da, arreta jarri deiegun krisiaren biktimei eta gure bizitzan neurritasun eta alkartasun haundiagoz jokatu dagigun. 
Ekiturte honetan, kontuan izango doguz batez ere, gure inguruan aterpea, elikadura, bizilekua, jantziak... lako oinarrizko beharrizanak ase ezinik dagozan pertsona eta familiak.

